
秋蠶

作者：元好問　金朝

本作品收錄於《元遺山集》

室人篋中無寸縷，一箔秋蠶課諸女。

朝來飼卻上馬桑，隔簇仍聞竹間雨。

阿容、阿璋墨滿面，畫徹灰城前致語。

上無蒼蠅下無鼠，作繭直須如甕許。

東家追胥守機杼，有桑有稅吾猶汝。

官家恰少一絇絲，未到打門先自舉。

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

